
Ariketa

Safarixa
Landuko dittugunak:
Neike/ahal dot ≠ Leikedot
IKASMAILLA:  LH

TALDIA: talde osua

HELBURUA: ahoz “neike”, “neizke”, “zeinke” eta “zeinzke” formen desberdinttasunaz ohartu eta honek ahoz erabiltzia.

MATERIALA: 

  AZALPENA: talde osuak batera parte hartuko dau jolasian. Ikasliak zotz egingo dabe eta gidari bat aukeratuko dabe. Gidarixak safari bat antolatuko dau eta safari horretara juateko baldintza edo klabe bat pentsauko dau; beste ikaslien eginkizuna baldintza edo klabe sekretu hori asmatzia izango da, galderak egiñaz.

      Gidarixak zera esango dau:

       -Safari batera noia eta eruango dittut: laranjak, baloia, bolotan jokatzeko bolia, erruberia, pelotia, ....

Orduan, ikasliak  gidarixari galderak eitten juango dira, beti egittura hau erabillixaz:

       Safarira..................eruan neike/neizke?

Adb.: gidarixak pentsatu daben klabia forma borobilla dauken  objetuak  dira.

       -Txapela eruan neike?-galdetu ahal dau batek.

       -Ez ezin zeinke txapela eruan.-erantzungo dotsa gidarixak.

       -Keixak eruan neizke?-galdetu ahal  dau beste batek

       -Bai, keixak eruan zeinzke.-erantzungo dau gidarixak,  eta ikasle hau gidarixaren aldamenera  juango da. 

Gidarixak ikasle baten galderari baietz erantzuten badotsa, ikasle hau gidarixaren aldamenera  juango da. 

      Ikasleren batek gidarixaren klabia zein dan  asmatzen dabenian (forma borobilleko objetuak, kasu honetan) ikasle hori gidari izatera pasatuko da. Hola  gidari desberdiñak juango dira txandakatzen, haurrak aspertzen diran arte.

      Erabilli leizkien klabe desbediñak: material jakin bateko objetuak, gauza bigunak, hizki batez hasten diran gauzak, kolore jakin bateko objetuak, ... Irakasliak biharrezko ikusten badau, klabe bat pentsatzen lagunduko dotsa gidarixari, edo berak esango dotsa belarrira klabia zein dan.

